DEMOCRACY

POLICY MEMO

Pérmirésimi i koordinimit institucional dhe komunikimit me publikun né kohén e
emergjencés sé shéndetit publik

Qéllimi

Me gjithé punén e miré qé po bén Qeveria né pérgjithési dhe Ministria e Shéndetésisé me trupat e saj
profesional né vecanti, rreth menaxhimit té emergjencés sé shéndetit publik té shkaktuar nga COVID-
19, jané disa aspekte té cilat kané hapésiré pér pérmirésime dhe rrjedhimisht kontribuojné né
menaxhim mé té miré té késaj situate.

Prandaj, qéllimi i kétij dokumenti té shkurtér éshté gé té ofrojé disa rekomandime pér Qeveriné né
lidhje me tri aspekte gé pérbéjné edhe problemin e adresuar né kété dokument:

1) Rritjen ose pérmirésimin e koordinimit institucional né menaxhimin e pandemisé sé
shkaktuar nga COVID-19;

2) Pérmirésimin dhe unifikimin optimal né komunikimin e Qeverisé me qytetarét; dhe

3) Publikimin e vendimeve dhe njoftimeve lehté té qasshme pér publikun;

Problemi

Sic edhe mund té kuptohet nga qéllimi i pércaktuar mé larté, problemiiidentifikuar né kété dokument
lidhet me tri elemente: e para, koordinimi institucional, e dyta, komunikimi me publikun dhe e treta,
gasja e publikut né vendimet dhe njoftimet e Qeverisé. Té tri elementet trajtohen ndaras né vijim,
gjithmoné né kontekst té situatés sé pandemisé sé shkaktuar nga COVID-19.

1. Koordinimi institucional

Pér té ilustruar mungesén e koordinimit adekuat institucional né kohén e pandemisg, po japim disa
shembuj si né vijim. Rastet e para me koronavirus (COVID-19) né Kosové jané konfirmuar nga Qeveria
pérmes njé konference pér media me daté 13 mars 2020* kurse tri dité mé herét, pérkatésisht me 10
mars, Qeveria kishte aprovuar kérkesén e Ministrisé sé Shéndetésisé pér aprovimin e Planit pér

! Kosova konfirmon dy rastet e para me koronavirus (COVID-19): https://bit.ly/3aD2QU4

gatishméri dhe reagim kundér koronavirusit dhe Planin e veprimit.2 Né anén tjetér, me 15 mars
Qeveria merr vendim pér shpalljen e emergjencés pér shéndetin publik dhe kérkon gé té veprohet
sipas Planit té Reagimit Kombétar dhe Ministria e Shéndetésisé caktohet si pérgjegjése pér
menaxhimin e situatés sé shpallur té emergjencés sé shéndetit publik. Pyetja qé lind kétu éshté se cili
ishte Plani pér gatishméri dhe reagim dhe Plani i veprimit i Ministrisé sé Shéndetésisé i miratuar me
10 mars gé u tregua i pamjaftueshém qé pastaj té kalohet né Planin e Reagimit Kombétar? Ky i fundit
megjithése éshté dokument geveritar, éshté i hartuar nga Ministria e Punéve té Brendshme (kryesisht
nga Agjencia e Menaxhimit Emergjent) dhe mé shumé éshté dokument i menaxhimit té incidenteve
té tipit té katastrofave natyrore bazuar né Ligjin pér menaxhimin e fatkegésive natyrore se sa i natyrés
sé menaxhimit té njé pandemie ku veprimet e Ministrisé sé Shéndetésisé bazohen né Ligjin pér
parandalimin dhe luftimin e sémundjeve ngjitése.

Pér mé shumég, Qeveria me daté 12 mars themelon Komisionin e Posa¢cém i kryesuar nga Kryeministri
pér Parandalim té koronavirusit (COVID 19) me qéllim té menaxhimit té téré procesit né emér té
Qeverisé sé Republikés sé Kosovés dhe Sekretariati Koordinues i Qeverisé (SKQ) caktohet si njé trup
qé i ofron mbéshtetje administrative kétij komisioni.> Pra, pyetja tjetér qé lind kétu éshté se a do té
menaxhojé situatén ky Komision i Posacém i themeluar me 12 mars, apo do té jeté Ministria e
Shéndetésisé sipas vendimit té datés 15 mars i cekur mé larté? Pér mé shumé, me 17 mars me
kérkesén e Presidentit mbahet mbledhja e Késhillit té Sigurisé sé Kosovés (KSK) pér té diskutuar rreth
menaxhimit té situatés sé pandemisé, nevojés pér té shpallur gjendje té jashtézakonshme dhe
mekanizmit institucional gé duhet té menaxhojé kété situaté. Pér dallim nga Komisioni i Posacém i
krijuar ad-hoc, KSK ka dy trupa mbéshtetés permanent: Sekretariatin me géllim té pérgatitjes sé
mbledhjeve dhe propozimit té analizave né KSK dhe Qendrén e Situatave me géllim té mbledhjes sé
informacionit dhe informimin e Kryeministrit dhe KSK-sé mbi situatén e sigurisé, né kété rast situatén
me menaxhimin e pandemisé té shkaktuar nga COVID-19.

Njé tjetér pyetje éshté se pse duhet té krijohet njé Komision i Posacém (dhe té caktohet SKQ si organ
mbéshtetés i komisionit) kur nga viti 2008 ekziston i themeluar me ligj KSK i cili mblidhet edhe né
situata normale dhe ka Sekretariatin si organ mbéshtetés té tij? Kjo edhe ag mé shumé kur Komisioni
i Posacém i krijuar ad-hoc nuk ka kompetenca ekzekutive njésoj sikurse KSK, por vetém i propozon
Qeverisé masat pér aprovim dhe njéjté KSK do té mund té propozonte né Qeveri masat pér miratim
rreth menaxhimit té pandemisé né fjalé.

Pastaj, Ministria e Punéve té Brendshme dhe Administratés Publike me 19 mars merr vendim pér
aktivizimin e Planit té Reagimit Kombétar dhe themelohet Grupi Ndér-Institucional pér Menaxhimin e
Incidenteve i koordinuar nga Zv. Ministri i Punéve té Brendshme dhe Administratés Publike kurse
anétar jané disa ministra (Ministri i Shéndetésisé njé prej anétaréve) dhe institucione tjera.> Né kété
rast, a ishte aktivizuar Plani i Reagimit Kombétar me vendimin e Qeverisé me 15 mars apo duhej té
aktivizohej prapé nga Ministria e Punéve té Brendshme dhe Administratés Publike me 19 mars? Dhe,
a éshté Komisioni i Posacém i krijuar me 12 mars duke menaxhuar situatén, apo Ministria e

2 Qeveria e Kosovés, Vendimi nr. 04/06 i datés 10.03.2020: https://bit.ly/2Y79L51

3 Qeveria e Kosovés, Vendimi nr. 01/08 i datés 12.03.2020: https://bit.ly/3aDE4NM

4 Ligji nr. 03/L-050 pér themelimin e Késhillit té Sigurisé sé Kosovés, Nenet 16, 17: https://bit.ly/2KCMK1S
5 Ministria e Punéve té Brendshme dhe Administratés Publike, Vendimi nr. 112/2020 i datés 19.03.2020:
https://bit.ly/3aydSK1




Shéndetésisé e autorizuar me 15 mars apo éshté Grupi Ndér-Institucional pér Menaxhimin e
Incidenteve organi gé po e menaxhon kété situaté?

2. Komunikimi me publikun

Elementi i dyté i problemit ka té béjé me komunikimin e Qeverisé si térési me publikun rreth
menaxhimit té emergjencés sé shéndetit publik shkaktuar nga COVID-19. Ajo gé kemi paré deri tani
éshté se Qeveria ka folur/ komunikuar mé sé paku me njé zé me publikun sepse vendime dhe
géndrime té Qeverisé jané komunikuar nga Kryeministri, Zv. Kryeministrii Paré, Zv. Kryeministri i Dytg,
Zédhénési i Qeverisé dhe disa ministra ve¢ e vecg sipas fushave té tyre té punés si Ministri i
Shéndetésis€, Ministrja e Ekonomisé, Punés, Tregtisé, Industrisé, Ndérmarrésisé dhe Investimeve
Strategjike, Ministri i Infrastrukturés dhe Ambientit, U.D. i Ministrisé sé Punéve té Brendshme dhe
Administratés Publike dhe pérfagésues nga institucione tjera profesionale.

Derisa fakti qé ka pasur komunikim té informatave nga Qeveria éshté pozitiv, fakti gé ato jané
komunikuar nga shumé persona dhe né orare té ndryshme, ka ndikuar né mos konsistencén e
komunikimit dhe ka véshtirésuar ndjekjen e té gjitha njoftimeve nga qytetarét. Pér shembull,
komunikimi i masave rreth shtyrjes sé afatit té pagesave té qytetaréve ndaj ndérrmarrjeve publike,
shtyrjen e afateve pér deklarimin e obligimeve tatimore etj., jané komunikuar nga Zv. Kryeministri i
Paré, z. Hoti né konferencén pér media me daté 15 mars.® Pastaj, géndrime dhe njoftime jané dhéné
nga Zv. Kryeministri i dyté z. Abazi bashké mé zédhénésin e Qeverisé me daté 17 mars dhe té tjera
komunikime gjaté kohés nga zédhénési i Qeverisé dhe ministrat veg e ve¢. Pér shembull, njoftime pér
biznese jané dhéné nga Ministria pérkatése, njoftime pér mundésiné e kthimit té qytetaréve gé kané
mbetur jashté Kosovés jané komunikuar nga Ministria e Punéve té Jashtme dhe Diasporés, pastaj
njoftime rreth transportimit dhe ményrés sé transportimit jané komunikuar nga Ministri i
Infrastrukturés dhe Ambientit, et;j.

3. Publikimii vendimeve dhe njoftimeve

Krahas vendimeve té Qeverisé, jané edhe 14 vendime tjera qé i ka marr Grupi Ndér-Institucional pér
Menaxhimin e Incidenteve né kuadér té Ministrisé sé Punéve té Brendshme dhe Administratés Publike
té cilat edhe pse jané né faqge té késaj ministrie, mé& shumé jané komentuar né media se sa gé qytetarét
i kané gjetur dhe lexuar ato. Pér shembull, né mesin e tyre ka vendime rreth vlefshmérisé sé
dokumenteve personale té cilave i'u ka skaduar afati né kété kohé, vendime rreth garkullimit té
njerézve, bizneseve, kompanive, automjeteve dhe vendime tjera té réndésishme pér qytetarét.

Pastaj, vendime té marra nga Ministri i Financave dhe Transfereve gé ishin komunikuar si plane pér
t'u miratuar né Qeveri né konferencén pér media té datés 15 mars nga z. Hoti, gjenden né fagen e
Administratés Tatimore té& Kosovés.” Ngjashém me kété, vendime dhe njoftime gjenden ndaras né
fage té Ministria e Ekonomisé, Punés, Tregtisé, Industrisé, Ndérmarrésisé dhe Investime Strategjike,?
Ministrisé sé Infrastrukturés dhe Ambientit,® et;.

6 Zévendéskryeministri i paré i Kosovés mban konferencé pér media, 15.03.2020: https://bit.ly/2E00ebx
7 Administrata Tatimore e Kosovés, daté 19.03.2020: https://bit.ly/2Y4J6EF

Derisa publikimi i vendimeve dhe njoftimeve éshté pozitiv, fakti gé kéto jané shumé té shpérndara e
béné mé té véshtiré pér shumé qytetaré gé t'i gjejné kéto vendime pér shkak se duhet kérkuar né
shumé vende, ka béré qé qasja e gytetaréve né vendime dhe njoftime tjera té Qeverisé té jeté problem
pér qytetarét.

Ja vlen te pérmenden edhe komunikatat kundérthénése te geverise vs presidencés, masat ge
komunikoheshin nga qgeveria, kundérshtoheshin nga presidenti i cili edhe bénte thirrje ge te mos
pérfillen. Pastaj ja vlen te pérmendet edhe puna e “shpalljes se gjendjes emergjente”. Pak me pérfshi
se ¢cka do te thoté ajo (se plot njeréz edhe nuk e dine) edhe se si njé ministér ka dal me géndrim te
kundért prej atij te qeverise, e késhtu me rradhé. Kéto 2 ngjarje pér mu jané déshtime te sektorit
publik ne menaxhim te situatés se pandemisé, tash mundemi me ja lané fajin individéve por ne
pérgjithési éshté njé déshtim para qytetareve sepse ka kriju panik edhe amulli.

Rekomandime
Sipas tri elementéve té problemit, mund té jepen disa rekomandime specifike pér evitimin e tyre:
Koordinimi institucional

e Qeveria duhet té caktojé vetém njé trup ndér-ministror (komision, késhill, grup) si pérgjegjés
pér menaxhimin e situatés;

e Pavarésisht se cili éshté mekanizmi institucional, Ministria e Shéndetésisé duhet té jeté
udhéhegése e kétij trupi ngase natyra e emergjencés éshté né lidhje me punén e Ministrisé sé
Shéndetésisg;

e Qeveria, nése vendos gé trup tjetér nga Késhilli i Sigurisé sé Kosovés duhet t&€ menaxhojé kété
situaté, prapé duhet té mbledhé mé shpesh Késhillin e Sigurisé sé Kosovés né situaté normale
pérmes té cilit siguron koordinim edhe me institucione pértej Qeverisé, sikurse zyra e
Presidentit dhe Kuvendi i Kosovés (komisioni pér siguri) té cilét jané anétaré. Anétaré shtesé
me status té pérkohshém mund té ftohen nga Kryeministri sipas nevojés;

e Kryeministri duhet té delegojé té drejtén e kryesimit né baza té rregullta té mbledhjeve té
Késhillit té Sigurisé sé Kosovés tek Ministri i Shéndetésisé, kurse vet mund té kryesojé vetém
né raste té vecanta dhe sipas nevojés;

Komunikimi me publikun

e Ministri i Shéndetésisé (eventualisht Kryeministri) duhet t'u adresohet qytetaréve rreth
menaxhimit té situatés sé pandemisé;

e |Informatat e pérditésuara né baza ditore duhet té jepen nga zédhénési i Qeverisé, né njé oré
té caktuar;

Publikimi i vendimeve dhe njoftimeve

e Qeveria, pérkatésisht shérbimet e teknologjisé informative né zyrén e Kryeministrit, duhet té
formojé njé fage pér plasim té té gjitha informatave pér qytetarét gé lidhen me pandeminé té
shkaktuar nga COVID-19;

e Publikimi i té gjitha informatave né njé fage nuk do té thoté gé institucionet nuk duhet t'i
publikojné ato edhe né faget e tyre respektive, por qé gjaté kohés sé pandemisé dhe me géllim
té qasjes mé té lehté nga qytetarét, ato duhet té jené né njé fage;



e Qeveria duhet té obligojé té gjitha ministrité qé informatat pér qytetarét t'i dérgojné né
shérbimet e teknologjisé informative né zyrén e Kryeministrit pér plasim né fagen pérkatése;



